«Әнием – йөрәк тибешем»

Максат: Әниләргә ихтирам, хөрмәт хисләре тәрбияләү, өлкәннәр хезмәтенә хөрмәт белән карарга, ярдәм итәргә әзер булырга күнектерү. Әниләр турында күбрәк белү, истә калдыру сәләтен үстерү.
Җиһазлау: Серле сандык, кичәнең исеме язылган плакат, “Ана һәм бала” рәсеме, шарлар, уенчыклар, тартмалар, алъяпкыч, бияләй, яулыклар, туп.

Күңел ачу кичәсенең барышы:

Бәйрәмчә киенгән балалар бию көенә залга үтәләр дә, ярымтүгәрәк булып утыралар. Алып баручы кичәне башлый.
        Алып баручы.  Кадерле әниләребез, дәү әниләребез, бакчадагы апалар, сезне барыгызны да бәйрәм белән котлыйбыз. Һәрвакыт шат, сәламәт, бәхетле булыгыз!

  Бүген сезгә яраткан улларыгыз һәм кызларыгыз сезне бәйрәм белән 

            котлап, сезгә җырлар, шигырьләр, биюләр бүләк итәрләр.

Әни! Өч хәрефтән торган бу сүздә күпме көч, акыл! Әйтерсең бөтен   дөньяның акылын  һәм сабырлыгын  җыйган диңгез ул!

Әни! Әч хәрефтән торган бу сүздә  күпме наз, җылылык һәм күңел тойгысы! 

             Әни! Һәр кеше өчен иң кадерле, иң сөйкемле зат ул!

             Күрәсезме, кояш бүген

 Нинди назлы елмая!

 Әниләрнең бәйрәмен

 Ул да бит көтеп ала!
              Зәңгәр  күктә ал кояш

 Сүнмәсен, балкып торсын!

 Әниләрнең нурлы йөзе

 Гел көләч булыа калсын!
                      Бүген сөенә-сөенә,

                     Шушы җырны җырлыйбыз.

                     Сезне, кадерле әниләр,

                     Бәйрәм белән котлыйбыз.
Җыр “Хәерле көн”
- Хәерле көн балалар! Без бүген залга күңел ачу кичәсенә җыелдык. (Зал уртасындагы сандыкка игътибар итә) Балалар, бу нәрсә икән?

- Сандык, дөрес әйтәсез. Эчендә нәрсәдер бар, бик серле булырга ошаган. Әйдәгез ачып карыйк! Кемнән икән бу серле сандык? (Серле сандыкны ача, аның эченнән хат ала.) – Балалар, монда ниндидер язу да бар бит. Укып карыйк әле.

“Кадерле балалар! Без сезнең барыгызны да яратабыз. Бу сорауларга җавап бирсәгез, уеннарда катнашсагыз, без бик шат булыр идек. Сезнең шат күңел белән өйгә кайтуыгызны көтеп, әниләрегез.”

(Алып баручы сандыктан сораулар язылган кәгазь ала, һәр балага атап сораулар бирә)

–Динә, матурым, өстеңдәге бу матур күлмәкне сиңа кем алып кайтты? 

– Әмир, үскәнем, сезнең өйдә тәмле ашларны, боткаларны кем пешерә? 

– Азалия, акыллым, синең күлмәкләреңне, оекбашларыңны кем шулай чиста итеп юды? 

– Әлфис, акыллым, иртә белән матур сүзләр әйтеп, йомшак куллары белән иркәләп сине кем уята? 

– Зөһрә, алтыным, ә синең чәчләреңне кем матур итеп үрде? 

– Рөстәм, аппагым, сине бакчага кем алып бара, кем өегезгә алып кайта? 

– Аделина, акыллым, сезнең өйдә тәмле коймакларны, өчпочмакларны кем пешерә? 

– Ралиф, үскәнем, сиңа матур бүрек-башлыкны, курткаңны кем алып кайтты?  

– Булат, акыллым,синең бакчадан кайтуыңны, өегездә тәмле чәйләр әзерләп кем көтеп тора? 

– Айзилә үскәнем, әйт әле,син авырганда синең өчен борчылучы, тизрәк терелтергә тырышучы кем соң? 

А.Б: – Балалар, сез бик матур җаваплар бирдегез.  
Кая барсаң, күз алдында, 
Һәрчак күңелдә яши. 
Ул – безнең иң якын кеше. 
Ул, белегез, кем – ?

Балалар: – Әни!

А.Б.: – Күрәсезме, балалар, безнең турыда гел кайгыртып торучы, кечкенә генә шатлыгыбызны да зур итеп күрә белүче, борчылганда нәни генә кайгыбызны да уртаклашучы кеше – әни икән. Безгә һәрвакыт әни кирәк!  
Җыр  ”Әниләр бәйрәме”.
А.Б.: – Җырыгыз бик матур булды,балалар!  Әйе, җир йөзендә иң әйбәт, иң кадерле кешеләрнең берсе – ул безнең әниләребез. Без дә әниләрне яратырга, хөрмәт итәргә, аларга һәрвакыт булышырга тиешбез. Балалар, әйдәгез әле, әниләр турында шигырьләрне искә төшерик әле.

(Балалар уртага чыгып,шигырьләрен сөйли.) 
1 бала.      Без беләбез җылы язның

Айзилә        Иң беренче бәйрәме-

                   Әниләр. әби-апалар,

                   Хатын-кызлар бәйрәме.

2 бала.        Кояш көлә, мин елмаям
                                                           Әлфис    8 нче Март бүген.

                 Бүген әниләр бәйрәме,

                       Шуңа күңелем шат минем.

3 бала  
Әнием минем матур, 

 Динә              Күзләре якты, көләч. 

                       Шундый күңелле була, 

                       Ул өйгә кайтып кергәч.

4 бала Кемнең әнисе иң әйбәт?

                                                Рөстәм        Минем әни, әлбәттә,

  Өйрәтә әни безне дә

   Әйбәт, матур гадәткә.
5 бала.      Һәммәбезгә әни кирәк.

Әлфис       Ә әнигә кем кирәк?
                  Әниләргә без кирәк,
                   Якты, аяз көн кирәк.
6  бала.         Безне назлап үстергәнгә,
Айзилә     Әниләр, рәхмәт сезгә!

                       Һәрвакыт эшчән булганга,

                Әниләр, рәхмәт сезгә!
Җыр “Мин шофер”.
А.Б.: – Булдырдыгыз,балалар! Балалар,  әни өйдә булганда безгә бик рәхәт. Ә әнигә кайчан рәхәт соң, беләсезме? (Балаларның җаваплары ) 
– Дөрес, әгәр син әниеңнең сүзен тыңласаң, уйнаганнан соң уенчыкларыңны җыеп куйсаң, аның кәефе дә яхшы булыр, ул сине тагын да ныграк иркәләр, яратыр, үскәнем, акыллым, дияр. Ә сез, балалар, өйдә әниләрегезгә булышасызмы соң? Әйдәгез әле, ничек булышканны сөйләп күрсәтегез әле. (Шигырь сөйләүче балалар чыга)
7 бала.       Бик күңелле, бик рәхәт.

 Зөһрә         Әниләр карап торгач,

                   Эшләрендә булышырбыз,

                   Үсеп зур кеше булгач
8 бала.     Бик зур үстем инде мин:
  Ралиф      Әнигә булышам.

                  Үз ботинкамны үзем

                   Кияргә тырышам.

9 бала.     Әниемнең эше күп:
   Әмир       Бәйли ул миңа оек.

                   Бүген бөтен уенчыкны

                  Үзем куйдым мин җыеп.

10 бала.      Мин әнине бик яратам,
 Азалия       Өй эшендә булышам.

                   Тыңлыйм аның һәрбер сүзен,

                    Гел ярарга тырышам.
11 бала .     
Мин әнигә булышам, 

Зөһрә            Идәннәрне юышам. 

                      Әнием күк эш остасы 

                      Булу өчен тырышам.
12  бала.       Мин әнигә булышам, 

Аделина         Урын-җирләр җыешам. 

                       Иртән гөлләргә су сибәм, 

                       Керләрне дә уышам. 
А.Б.: – Ягез, балалар, хәзер карыйбыз, кем әнисенә өйдә булыша икән? Кем дә кем уенчыкларны беренче булып җыеп бетерә, шул уңган-булган, әнисенең ярдәмчесе була.

“Уенчык җыю” уены. Идәнгә уенчыклар таратыла, ике бала, ярышып, уенчыкларны тартмага җыя. (Теләк белдерүче балалар булса, уен яңадан кабатлана)

А.Б.: – Булдырдыгыз,балалар!
13 бала 
Без әниләрне яратабыз.

 Айзилә           Бәйрәм белән котлыйбыз.

                       Бүләк итеп үзегезгә

                       Бер матур җыр җырлыйбыз.
Җыр: "Язгы тамчы”

Тәрбияче: Балалар. әти-әниләр эштән вакытында кайталмый калганда, дәү әниләрегез-әбиләрегез сезне карый. Алар сезне иркәли, әкиятләр укый, сезнең белән бергәләп уйный. Әйдәгез аларны да котлап китик.
14 бала.     Үзен ничек сагынганны
Булат          Белгән ул, белгән!

                   Күрим әле улымны дип,

                   Дәү әнием килгән.
15 бала.     Өйгә кайтсам, өй балкыган.
Зөһрә          Өйгә нур сибелгән.

                   Ерак җирне якын итеп,

                   Дәү әнием килгән.
16 бала.     Җылы оек, бияләй,
Әлфис        Бәйли безгә көз җиткәч.

                   Мин дә аңа бүләкләр,

                   Алырмын үсеп җиткәч.
А.б.:     Балалар, әбиләребезнең куллары җылы, йомшак, алай гына да түгел,  алтын да! Алар үзләренең күңел җылыларын кушып безгә бияләй, оекбашлар бәйлиләр. Шул бияләй,

оекбашларның җылысы аша  әбиләребезнең җан җылысы безгә дә күчә. Игелекле җаннары өчен 

 мең рәхмәт аларга!
Җыр “Әбием-әбекәем”
Бу серле сандыкта тагын нәрсәләр бар икән, беләсе килә бит, карыйбызмы? Алъяпкычлар, яулыклар, бияләйләр... Нәрсә өчен кирәк соң болар? (Балаларның җаваплары)
 – Дөрес, әниләрнең сезгә тәмле-тәмле ашлар әзерләгәндә кия торган киемнәре икән бу. Нәрсәне ничек кигәнне кем белә? Әйдәгез, тикшереп карыйбызмы?

“Алъяпкыч кию” уены. 2 кыз һәм 2 малай чакырыла. Малайлар кызларны киендерә 
А.Б.: – Балалар, сез шундый уңган-булган икән, тиз арада бу биремне дә башкарып чыктыгыз. Тагын ниләр эшли беләсез соң сез? (Балалар ирекле басып,бергә сөйлиләр)

– Без инде хәзер зурлар, 

Күп эшли безнең куллар. 

Без идән дә юабыз 

Һәм керләр дә уабыз. 

Бигрәк шаян инде без, 

Тик тормыйбыз бер дә без. 

Чүгәлибез,торабыз, 

Башны уңга борабыз. 

Аннан сулга карыйбыз 

Һәм сикерә башлыйбыз. 

Кулларны күтәрәбез, 

Аннары төшерәбез, 

Шул арада иелеп, 

Басарга өлгерәбез. 

Тирән итеп сулыйбыз, 

Ял итәргә туктыйбыз.
“Буги-буги”

А.Б.: – Булдырдыгыз,балалар! Ял да итеп алыйк. Бер хикәя тыңлагыз. 
Кечкенә кыз урамда әнисеннән артта калган. Үз янында әнисен күрмәгәч, елый башлаган. Аңардан кешеләр: – Син нигә елыйсың? – дип сораганннар. Кыз: – Мин әниемне югалттым, – дигән. Кешеләр: – Елама, хәзер әниеңне табарбыз. Синең әниең нинди? – дип сораганнар. Кыз аларга: – Сез белмисезмени? Бик матур минем әнием! – дип җавап биргән.
– Балалар, сез менә хәзер үзегезнең әниләрегезне күз алдына китерегез әле. Аңа нинди ягымлы, матур сүзләр белән эндәшәсез икән?

“Әниемә иң матур сүз” дигән уен уйнап алабыз. (Балалар түгәрәккә басалар, музыка уйный, алар тупны бер-берсенә биреп, түгәрәк буйлап йөртәләр. Музыка туктаганда туп кемдә кала, шул бала әнисенә багышлап, ягымлы, матур сүз әйтә.)

А.Б.: – Сандыкта башка әйбер калмадымы икән, балалар? Сандык бушаган, димәк, уеннар да уйналып беткән. Бүгенге бәйрәмебез дә ахырына якынлашты. Балалар, әниләр турында шигырьләрегезне, ягымлы, матур сүзләрегезне өйләрегезгә кайткач, сөйләргә онытмыйсызмы? Аларга матур-матур теләкләрегезне дә җиткерегез.  
Җыр Бәйрәм бүген”

Бию “Чәчәкләр вальсы»

А.Б.:   Нинди олы бәхет! Җыелышып

Уйнау, көлү, бию гел бергә.

Насыйп булсын иде, сөенешеп,

Шатланышып яшәү гомергә.

Бала:  Кадерле әниләр, дәү әниләр!

Безнең белән ярышырга,

Җитез әниләр кирәк.

Кемнәр ярышырга әзер,

Чыгып басыгыз тизрәк!

1 тайм! “Син миңа, мин сиңа”

     1 командага сораулар:

1.Ничек уйлыйсыз, баланы чыныктырырга кирәкме? Кирәк булса, ничек 

   итеп?

2. Балалар бакчасына килгәнче, баланы ашатырга кирәкме?

3. Балалар бакчасына түләү кайсы числода (вакытта)? 
4. Группа бүлмәсенә өс киеменнән  керегә ярыймы?

5. Ничек уйлыйсыз, балалар бакчасына әти – әниләр ярдәме кирәкме?

      2 командага сораулар:
1.Бакчага барганда, балага уенчык бирергә кирәкме?

2.Баланың чәчен кем үрергә тиеш?

3.Баланың кулъяулыгы кайда булырга тиеш?

4. Җәй көне балага баш киеме кирәкме?

5.Балалар бакчасына кергәндә, аяк киемен салырга кирәкме?

          Уеннар:
1. Скакалка.

2. Рәсем.

3. Обруч әйләндерү.

2. 
Син әнием минем өчен 

Бу дөньяда бер генә. 

Елмайганда йөзләреңнән 

Бар өйгә нур бөркелә.

3. 
Әнием, кадерлем! 

Син энҗе бөртегем. 

Син хөрмә җимешем, 

Син йөрәк тибешем.

4.
Әнием,әнием, 

Иң кадерлем син минем! 

Мин сине яратып 

Иркәләп торырмын, 

Мин сиңа тормышта 

Таяныч булырмын.

5. 
Иң-иң сабыр, иң-иң тыйнак, 

Иң ягымлы кешеләр. 

Иң сөйкемле, мәрхәмәтле 

1.
Әни пәрәмәч пешерә, 
Вак итеп, тәмле итеп. 

Без табында чәй эчәбез 

Бергәләп, тәмле итеп.

2. 
Мин дә булыштым әнигә 

Пәрәмәчләр ясарга. 

Үзең эшләгәч, тәмле ул – 

Кирәк эшләп ашарга!

3.
Мин әнигә булышам 

Табак – савыт юышам. 

Чистарган савыт- сабаны 

Шүрлекләргә куешам.

Тәрбияче:  Кадерле кунаклар! Без бүген язның беренче бәйрәме – халыкара хатын-кызлар көнен билгеләп үтәргә җыелдык. 8 Март – ул әниләр, әбиләр, кызлар бәйрәме. Барыгызны да бәйрәм белән котлыйбыз һәм эшегездә уңышлар, сәламәтлек, бәхет телибез. Бүгенге чыгышыбызны безнең бүләгебез дип кабул итегез.

1 бала.      Көннәр аяз, күктән алсу

                 Нур сибеп кояш көлә.

                 Җиргә тама көмеш тамчы

                 Сагынып көткән яз килә

2 бала.      Тышты яз әле

                 Яңа башлана.

                 Тамчылар тып-тып,

                  Түбәдән тама.

4 бала.       Нигә бүген бөтен җирдә

                   Чәчәкләр балкый бездә?

                   Нигә кояш көлеп карый,

                   Беләбез һәммәбез дә.

5 бала.        Бүген әниләр бәйрәме

                   Бүген җирдә тантана.

                   Кояш шуңа көлә бүген,

                   Гөлләр шуңа шатлана.

7 бала.     Әниләрнең бәйрәменә

                 Куана шулай алар.

                 Әниләрне котлый бүген

                 Җирдә барлык балалар..

8 бала.      Мин дә котлыйм, әнием, сине,

                  Теләгем бар минем дә,

                  Мәңге шулай кояш кебек.

                  Балкы күңел күгемдә.

17 бала.      Җир шарында иң кирәк кеше – кем?

                    Иң кирәк кеше - әни икән.

                    Иң гүзәл һәм матур кешебез,

                  Гадел кешебез - әни икән.

18 бала.      Иртән йокыдан назлап,

                    Уята әнием куллары.

                    Әниләрдән дә изге

                    Кем бар соң тагы?

18 бала.      Ул минем иң кадерлем,

                    Дөньяда бердәнберем.

                    Кайгы күрмә, гомер буе

                    Рәхәт яшә, әнием!

19 бала.      "Әни” диеп язып куйдым.

                     Яңа яуган ак карга.

                     Таптамагыз!

                     һич ярамый,

                     "Әни” сүзен таптарга.

20 бала.       Әнием, син- минем матурым,

                     Мәңге сүнмәс якты  кояшым.

                     Кояш бит ул кичен югала,

                    Ә син, әни, кич тә балкыйсың.

21 бала.        Иң гүзәл кеше - әни,

                      Иң изге кеше - әни.

                      Ул безне гел юата.

                      Үстерә һәм кайгырта.

 “Кадерле балалар! Без сезнең барыгызны да яратабыз. Бу сорауларга җавап бирсәгез, уеннарда катнашсагыз, без бик шат булыр идек. Сезнең шат күңел белән өйгә кайтуыгызны көтеп, әниләрегез.”

–Динә, матурым, өстеңдәге бу матур күлмәкне сиңа кем алып кайтты? 

– Әмир, үскәнем, сезнең өйдә тәмле ашларны, боткаларны кем пешерә? 

– Азалия, акыллым, синең күлмәкләреңне, оекбашларыңны кем шулай чиста итеп юды? 

– Әлфис, акыллым, иртә белән матур сүзләр әйтеп, йомшак куллары белән иркәләп сине кем уята? 

– Зөһрә, алтыным, ә синең чәчләреңне кем матур итеп үрде? 

– Рөстәм, аппагым, сине бакчага кем алып бара, кем өегезгә алып кайта? 

– Аделина, акыллым, сезнең өйдә тәмле коймакларны, өчпочмакларны кем пешерә? 

– Ралиф, үскәнем, сиңа матур бүрек-башлыкны, курткаңны кем алып кайтты?  

– Булат, акыллым,синең бакчадан кайтуыңны, өегездә тәмле чәйләр әзерләп кем көтеп тора? 

– Айзилә үскәнем, әйт әле,син авырганда синең өчен борчылучы, тизрәк терелтергә тырышучы кем соң? 



Пәнҗешәмбе көнне,
ягъни 7 нче мартта,10сәгатьтә балалар бакчасында
8 нче март- Халыкара хатын-кызлар  көненә багышланган иртә була. 
Бәйрәмгә рәхим итегез!
20 нче номерлы 

Кычытканлы балалар 

бакчасы коллективы
